
IIl. OUTRAS DISPOSICIONS
ESCOLA GALEGA DE ADMINISTRACION PUBLICA

RESOLUCION do 22 de maio de 2026 pola que se convocan cursos de linguaxe
xuridica galega para persoal ao servizo da Administracion de xustiza que preste
servizos féra da Comunidade Auténoma de Galicia para o ano 2026.

A Lei 3/1983, do 15 de xufio, de normalizacién lingiistica, ao abeiro do disposto na
Constitucion espafiola e no Estatuto de autonomia para Galicia, establece que o galego é
lingua oficial das institucions da Comunidade Autbnoma. En consonancia con isto, reconé-
ceselles aos cidadans e as cidadas o dereito de usalo, oralmente e por escrito, nas suas
relacions coa Administracion de xustiza. Ademais, para facer efectivo este dereito, enco-
méndaselles aos poderes publicos autondmicos que vaian capacitando progresivamente o
persoal que traballa ao servizo da Administracién de xustiza no uso do galego.

Entre as funcions e as competencias da Secretaria Xeral da Lingua figuran a promocion
e 0 ensino da lingua galega, concretados, entre outros campos, na coordinacion de forma-
cion de lingua galega dirixidos, entre outros colectivos, aos/as funcionarios/as publicos/as.
A capacitacion linguistica en galego do persoal ao servizo das administracions publicas de
Galicia tamén é un dos fins da Escola Galega de Administracion Publica (en diante, EGAP),
segundo establece a sua lei de creacién (Lei 4/1987, do 27 de maio).

A estrutura e o contido desta formacion regulase na Orde da Conselleria de Educacion e
Ordenacion Universitaria do 13 de xufio de 2011 pola que se regulan os cursos de linguaxe
administrativa e xuridica galegas (DOG num. 121, do 24 de xufio).

Mediante convenio de colaboracion entre a Conselleria de Cultura, Lingua e Xuventude
e a EGAP establécense as condiciéns polas que se rexera a colaboracion entre ambos
os dous organismos para potenciar as actividades de normalizacion do uso do galego no
campo da formacion do persoal ao servizo da Administraciéon de xustiza

Por todo isto,

RESOLVO:

Convocar, en colaboracion coa Conselleria de Cultura, Lingua e Xuventude, a tra-
vés da Secretaria Xeral da Lingua, un curso superior e un curso medio de linguaxe

xuridica galega, cuxas bases, caracteristicas e contido son detallados no anexo desta
resolucion.

Santiago de Compostela, 22 de maio de 2026

Sonia Rodriguez-Campos Gonzalez
Directora da Escola Galega de Administracion Publica

ANEXO
Primeira. Obxecto

Co obxecto de impulsar a normalizacion linguistica na Administracion de xustiza, con-
vocase un curso de linguaxe xuridica galega nivel medio e un superior na modalidade de
teleformacion.

O numero de prazas de cada curso sera de 25.

Os cursos impartiranse segundo se indica a seguir:

FX26002 Curso medio de linguaxe xuridica galega

Modalidade Horas Datas lectivas Exame final
Teleformacion 75 Do 1.9.2026 ao 1.11.2026 7.11.2026
FX26004 Curso superior de linguaxe xuridica galega

Modalidade Horas Datas lectivas Exame final
Teleformacion 75 Do 1.9.2026 ao 1.11.2026 7.11.2026

Segunda. Reaquisitos do persoal participante

a) Os cursos van dirixidos a maxistrados/as, xuices/as, fiscais, letrados/as da Adminis-
tracion de xustiza, médicos/as forenses, funcionarios/as dos corpos de xestion procesual e
administrativa, de tramitacién procesual e administrativa e de auxilio xudicial que na data
desta resolucién se encontren en situacion de servizo activo (incluido o persoal que tena
concedido un permiso por motivos de conciliacién da vida persoal, familiar e laboral) féra
da Comunidade Auténoma de Galicia.

b) Para acceder a estes cursos é necesario ter validado ou superado, na data de publi-
cacioén desta resolucion, algun dos cursos que se indican a seguir:

Para optar ao curso superior:

— O curso medio de linguaxe xuridica galega, ou o curso medio de linguaxe administra-
tiva galega ou calquera dos cursos equivalentes a estes que se establecen no artigo 5.2

da Orde do 13 de xufio de 2011 pola que se regulan os cursos de linguaxe administrativa e
xuridica galegas (DOG num. 121, do 24 de xufo).

Para optar ao curso medio:

— O Celga 4, ou os cursos de iniciacion e perfeccionamento de lingua galega, ou o curso
basico de linguaxe administrativa galega, ou o curso basico de linguaxe xuridica ou o curso
basico de linguaxe administrativa sanitaria, segundo se establece no artigo 3.4 da Orde do
13 de xufio de 2011 pola que se regulan os cursos de linguaxe administrativa e xuridica
galegas (DOG num. 121, do 24 de xufo).

Terceira. Solicitudes

a) O prazo de presentacion de solicitudes sera desde o dia seguinte ao da publicacion
desta resolucion no Diario Oficial de Galicia e ata 0 5 de xufio de 2026.

b) O persoal que desexe participar nos cursos convocados nesta resolucion debera cubrir o
formulario de matricula telematica na paxina web da EGAP <https://egap.xunta.gal/matricula>,
e non seran admisibles outras formas de solicitude. As solicitudes cubertas adecuadamente
entenderanse presentadas na EGAP no enderezo da internet <https://egap.xunta.gal/matricula>
unha vez que se complete correctamente o proceso de matriculacion. As persoas que, de se-
ren seleccionadas, desexen recibir os correspondentes avisos deberan facilitar unha conta de
correo electrénico e un numero de teléfono mabil.

No prazo de presentacion de solicitudes establecido na letra a) desta base, as persoas
solicitantes deberan achegar por correo electronico ao enderezo <xestion.egap@xunta.gal>,
especificando no asunto do correo o codigo do curso solicitado, a seguinte documentacion:

1. Documento que acredite a antigliidade na Administracién de xustiza tomando como
referencia a primeira toma de posesion.

2. Documento que acredite que presta servizos féra da Comunidade Auténoma de Gali-
cia no momento da presentacion da solicitude.

3. De ser o caso, a documentacion complementaria que acredite circunstancias especi-
ficas (discapacidade, permiso de maternidade, etc.) para os efectos da seleccion.

A falta de presentacién destes documentos acreditativos dara lugar a exclusion da per-
soa solicitante.

c) Os formularios poderan ser obtidos e cubertos desde as 8.00 horas da data de inicio

do prazo de presentacion de solicitudes e ata as 14.00 horas da data de finalizacion.
d) Cada persoa s6 podera solicitar un dos cursos convocados.

e) A falsidade ou a ocultacion de datos esenciais para a seleccion das persoas aspi-
rantes dara lugar a exclusion automatica do curso solicitado, asi como a imposibilidade de
participar en ningun outro curso durante o prazo dun ano computado dende o momento en

que se detecte o feito.

f) Seran excluidas automaticamente aquelas solicitudes que non tehan cubertos co-
rrectamente os datos necesarios para realizar o proceso selectivo do alumnado, non se

axusten ao formulario de solicitude ou sexan presentadas fora de prazo.

g) As persoas solicitantes deberan dispor dun equipamento informatico que cumpra os

seguintes requisitos técnicos:
» Un ordenador con conexion a internet.
* Calquera navegador web actualizado.
* A conta de correo electronico especificada na solicitude.
* Un micréfono.

h) As dubidas, as dificultades técnicas e mais as solicitudes de informacién seran aten-
didas pola EGAP a través dos numeros de teléfono 981 54 62 57, 981 54 62 54, 981 54
63 35 e 981 54 62 73 en horario de atencion ao publico (das 9.00 as 14.00 horas) ou no
enderezo de correo electronico <xestion.egap@xunta.gal>. A EGAP adoptara as medidas
necesarias para facilitar a presentacion de solicitudes.

Cuarta. Criterios de seleccion
a) Os criterios selectivos que seran empregados son 0s seguintes:

1. Antigliidade na Administracion de xustiza tomando como referencia a primeira toma
de posesion.

2. Os empates desfaranse de acordo co resultado do sorteo a que se refire o artigo 9
do Regulamento de seleccion de persoal da Administracion da Comunidade Auténoma de
Galicia, aprobado polo Decreto 95/1991, do 20 de marzo (DOG num. 58, do 25 de marzo).

Quinta. Publicacioén das relacions do alumnado seleccionado

1. A EGAP publicara no enderezo <https://egap.xunta.gal> unha relaciéon das persoas
admitidas, en reserva e excluidas para participar en cada curso, de acordo co disposto no
artigo 45.1.b) da Lei 39/2015, do 1 de outubro, do procedemento administrativo comun das
Administracions publicas (BOE num. 236, do 2 de outubro).

O prazo de presentacion de alegacions sera de dez dias desde a sua publicacion de
acordo co artigo 82.2 da Lei 39/2015, do 1 de outubro, do procedemento administrativo
comun das administraciéns publicas.

2. Logo de transcorrer o prazo de alegacions, a EGAP publicara no enderezo
<https://egap.xunta.gal> a listaxe definitiva de persoas admitidas no curso. Contra
esta listaxe poderase interpofier recurso de alzada no prazo dun mes desde a dita
publicacion, de acordo co disposto polos artigos 112.1, 121 e 122 da Lei 39/2015, do
1 de outubro, do procedemento administrativo comun das administracions publicas.

Sexta. Cambios ou substitucions na seleccién. A renuncia. A asistencia e o segui-
mento das actividades formativas

1. Os cambios ou as substitucions na seleccion:

En ningun caso seran admitidos cambios ou substitucions entre as persoas selecciona-
das.

2. A renuncia:

As persoas seleccionadas poderan renunciar a actividade formativa. A renuncia debe
ser comunicada por escrito a EGAP. Na paxina web da Escola esta dispofiible un modelo
de renuncia.

Para formalizar a renuncia poderase utilizar, alén do previsto no artigo 16.4 da Lei 39/2015,
do 1 de outubro, do procedemento administrativo comun das administraciéns publicas (BOE
num. 236, do 2 de outubro), o enderezo de correo electronico <xestion.egap@xunta.gal>.

O prazo para presentar escrito de renuncia iniciarase a partir da publicacion da listaxe
de persoas admitidas, en reserva e excluidas, e finalizara tres dias antes do inicio da acti-
vidade formativa.

As persoas que incumpran o prazo previsto pasaran ao final das listas de espera de
todas as actividades formativas que soliciten e cuxo prazo de matricula comece dentro do
ano seguinte contado a partir do dia da finalizacién desta actividade, agas que a renuncia
tefia algunha das seguintes causas:

* Por causa de forza maior suficientemente acreditada.

* Por necesidades do servizo debidamente motivadas por parte dos/das responsables

dos centros directivos.
* Por razéns de conciliacion familiar.
* Por outras causas xustificadas documentalmente.
3. A asistencia e o seguimento das actividades formativas:
a) E obrigatoria a asistencia puntual & proba final do curso.
b) As faltas de asistencia:

A falta de asistencia a proba de avaliacién final debera xustificarse documentalmente
ante as persoas responsables do curso nun prazo maximo de 10 dias naturais contados a

partir do dia da finalizacion do periodo lectivo do curso.

c) As persoas que incumpran o previsto nas alineas a) e b) perderan o dereito ao certi-
ficado de participacion no curso.

4. Seguimento das actividades:

As persoas que non completen o 50 % das actividades e tarefas propostas pola titoria
pasaran ao final das listas de agarda de todas as actividades formativas que soliciten e
cuxo prazo de matricula comece dentro do ano seguinte contado a partir do dia da finali-
zacion desta actividade.

Sétima. Contido e avaliacion dos cursos

Os cursos teran unha duracién de 75 horas cada un e neles impartiranse os contidos
sinalados na Orde do 13 de xufio de 2011 (DOG num. 121, do 24 de xufo).

A avaliacidon que se efectle nestes cursos sera progresiva e continua, e tera en conta,
entre outros elementos, o dominio da materia e a realizacion das actividades e das tarefas
propostas. Ao remate de cada curso outorgaraselles aos/as participantes que superaron
as distintas fases de avaliacion un certificado de aproveitamento coa cualificacion de apto,
expedido de forma conxunta pola Secretaria Xeral da Lingua e pola EGAP.

Para poder superar os cursos de linguaxe xuridica € necesario cumprir unha serie de
requisitos obrigatorios na sua totalidade:

1. Aadecuada realizacién das actividades programadas. O alumnado debera realizar as
seguintes actividades obrigatorias e avaliables:

* Oito tarefas, segundo a disposicidon e as caracteristicas que se determinen na guia
didactica do curso.

* Todas as practicas de autorresolucion dispostas nos modulos da teoria.

Estas actividades deben ser presentadas nos prazos estipulados na programacion di-
dactica do curso e non o facer supora a perda automatica do dereito a participar na proba
final presencial.

2. A realizacion de duas probas finais, unha escrita e outra oral, de caracter presencial,

que teran lugar nas dependencias da EGAP.

Para adquirir o dereito ao diploma é necesario superar o conxunto das partes, activida-
des obrigatorias e probas finais do curso, segundo o sistema de avaliacion establecido pola
Secretaria Xeral da Lingua, e cumprir os demais requisitos sinalados con anterioridade.

Oitava. Expedicion de certificados

O certificado de aptitude do alumnado que supere os cursos sera expedido de forma
conxunta pola Secretaria Xeral da Lingua e pola EGAP.

Novena. Profesorado

A Conselleria de Cultura, Lingua e Xuventude, por proposta da Secretaria Xeral da
Lingua, designara o profesorado encargado de impartir os cursos de entre as persoas que
estean na situacion de execucion provisional e/ou firme das sentenzas recaidas que decla-
ran a sua condicién de persoal laboral indefinido non fixo da Xunta de Galicia, e realizara
todos os tramites legais necesarios para a sua incorporacion, que se efectuara segundo a
modalidade que en cada caso sexa pertinente.

Décima. Normativa aplicable

Todas as actividades que se realicen nestes cursos faranse en galego e ateranse, no
tocante a normativa e ao uso correcto do idioma (tal e como determina a disposicion adi-
cional da Lei 3/1983, do 15 de xufo, de normalizacién linglistica), ao establecido pola Real
Academia Galega na sesion plenaria do 12 de xullo do ano 2003. Respectarase escrupu-
losamente a toponimia oficial nos termos previstos no artigo 10 da Lei de normalizacion
linguistica.

Décimo primeira. Incidencias

a) A EGAP e a Secretaria Xeral da Lingua resolveran aquelas incidencias que poidan
producirse no desenvolvemento e a xestién dos cursos, e poderan suprimir algun, ampliar
novas edicions da programacion ou programar outros cursos diferentes cando asi vena
exixido por circunstancias que afecten a sta organizacion ou docencia. Correspdndelle a
EGAP, en colaboracion coa Secretaria Xeral da Lingua, prover canto sexa necesario para
a execucion e o cumprimento desta resolucion.

b) A EGAP e a Secretaria Xeral da Lingua poderan modificar o desenvolvemento e os
contidos dos cursos, as datas e os lugares, asi como resolver todas as continxencias que
poidan xurdir.

¢) No suposto de que o numero de persoas admitidas sexa inferior ao 50 % das prazas
convocadas, a EGAP e a Secretaria Xeral da Lingua resérvanse o dereito a suspender,
cancelar ou agrupar varias edicions dos cursos, caso en que empregaran os medios de
notificacion as persoas interesadas previstos na normativa vixente.

d) A realizacién dos cursos queda condicionada a existencia de crédito orzamentario
axeitado e disponible e & autorizacion correspondente do gasto.

e) As reclamacioéns presentadas en relacion coa cualificacion outorgada nas activida-
des formativas seran obxecto de estudo por unha comisién técnica de avaliacién, formada
pola persoa titular da Subdireccion Xeral de Politica Lingiistica, a persoa encargada da
coordinacién dos cursos de linguaxes especificas e duas persoas expertas da Secretaria
Xeral da Lingua. A Comision emitira un informe que servira de base para a resolucion das
reclamacions.

